
ABSTRAK 

BEBAN TUGAS GURU TINGKATAN 01 SEKOLAH MENENGAH 
DAERAH TUARAN. 

Tujuan utama kajian ini adalah untuk melihat apakah tugas yang 
membebankan guru-guru tingkatan di sekolah menengah Daerah 
Tuaran. Seramai 138 guru-guru daripada 5 buah sekolah menengah 
telah mengambil bahagian dalam kajian ini. Kaedah kajian adalah 
tinjauan dengan menggunakan borang soal selidik. Penganalisisan 
data dilakukan dengan menggunakan statistik deskriptif dan inferensi 
seperti mencari kekerapan, peratusan, min, ujian-t dan Ujian ANOVA 
Satu-Hala. Ujian-t digunakan untuk mengenal pasti perbezaan min 
beban tugas guru berdasarkan kategori perkhidmatan dan status 
perkahwinan manakala ANOVA Satu-Hala digunakan untuk mencari 
perbezaan min beban tugas guru berdasarkan bilangan murid dan 
pengalaman mengajar. Dapatan kajian menunjukkan beban tugas 
bukan mengajar adalah (min=3.34). Ujian-menunjukkan 
[t (136)=-.35, p>.05]. Oleh itu hipotesis nol yang menyatakan tidak 
terdapat perbezaan beban tugas berdasarkan kategori perkhidmatan 
diterima. Sementara perbezaan beban tugas berdasarkan kategori 
perkahwinan ditolak [t (136)=-2.83, p<.05). ANOVA bagi beban 
tugas berdasarkan bilangan murid dan pengalaman mengajar 
diterima. 

ABSTRACT 

SECONDARY FORM TEACHERS WORK LOAD IN TUARAN 
DISTRICT. 

The main aim of this study is to survey the work load secondary 
forms teacher in Tuaran District This study involved 138 respondents 
from 5 secondary schools. Survey methodology was used by 
distributing questionnaire. For the purpose of analyzing the data, 
descriptive and inferential statistics were used such as percentages, 
frequency, mean, t-test and One-way ANOVA. T-test used to 
determine the significant work load base on service category and 
martial status. One-way ANOVA was used to determine the significant 
differences work load base on number of student in school and 
teaching experience. Study showed that work load non teaching was 
(mean 3.34). T-test showed that there were no significant differences 
work load base on service category [t (136)=-.35, p>.05] but work 
load base on martial status was rejected [t (136)=-2.38, p<.05]. 
ANOVA test showed that there were no significant differences work 
load base on the number of student and teaching experience 

BAB 1 

PENDAHULUAN 

1.1 Pengenalan 

Menururt Aristotle tujuan pendidikan ialah memberikan setiap warganegara segala 

peluang untuk mencapai kebahagiaan hidupnya. Proses pendidikan dapat melatih 

warganegara mematuhi peraturan-peraturan dan tingkah laku yang baik dan 

cekap dalam pengurusan mentadbir serta keupayaan mempertahankan 

kedaulatan negara. 

Dalam Piagam Pelanggan Kementerian Pelajaran Malaysia menyatakan 

dengan tegas bahawa salah satu usaha murninya adalah ingin meningkatkan 

kegemilangan dan martabat profesion keguruan untuk menarik individu-individu 

yang terbaik menyertai perkhidmatan pendidikan (KPM, 2001). 

Individu-individu terbaik yang dimaksudkan itu ialah dalam kalangan guru-

guru. Guru-guru memikul satu tanggungjawab untuk merealisasikan tujuan 

pendidikan. Antara matlamat pendidikan di Malaysia ialah untuk melahirkan 

bangsa Malaysia yang taat setia dan bersatu padu, melahirkan insan yang 

beriman, berakhlak mulia, berilmu, berketrampilan dan sejahtera, menyediakan 

sumber tenaga manusia untuk keperluan kemajuan negara dan, memberi 

peluang-peluang pendidikan kepada semua warganegara (KPM,2001). 

Fokas perbincangan dalam kajian ini menyentuh matlamat menyediakan 

sumber tenaga manusia untuk keperluan kemajuan negara iaitu dalam kalangan 

guru-guru. Guru-guru mempunyai satu tanggunjawab yang besar ke arah 

merealisasikan matlamat pendidikan di Malaysia. 

Perubahan sistem pendidikan di Malaysia semakin pes at, khasnya 

pelaksanaan reformasi pendidikan dalam dekad 80-an dengan memperkenalkan 

program Kurikulum baru Sekolah Rendah (KBSR) dan Kurikulum Baru Sekolah 

Menengah (KBSM). Program ini memerlukan guru mereformasikan diri ke arah 

pandangan, sikap dan daya usaha bagi melengkapkan diri dengan ilmu 

pengetahuan dan kemahiran mengajar yang canggih, mempertingkatkan 

keupayaan dan prestasinya dalam bidang kerja yang kian mencabar. Ekoran 

daripada reformasi pendidikan yang dilancarkan, tugas dan kerja guru hari ini 

tidak sama seperti masa dahulu (Tuan Mohd Fadlan, 2006). 

Pada masa dahulu menurut Atan Long (1984) seseorang guru itu 

mempunyai dua tugas yang penting. Tugasnya yang pertama ialah sebagai 

seorang ahli profesion perguruan bagi memberikan pendidikan formal kepada 

murid-murid di bangku sekolah, tetapi sebagai seorang ahli masyarakat dia 

mempunyai tugas yang kedua, iaitu tugas kemasyarakatannya. Bagi negara yang 

telah maju, tugas dan peranan guru tertumpu sebahagian besarnya kepada tugas 

yang pertama, iaitu sebagai ahli profesional, sedangkan tugas kedua hanyalah 

sebagai seorang ahli masyarakat biasa. 

Pada hari ini, menurut Omardin (1998) bidang tugas guru amat meluas 

dan merangkumi pelbagai aspek, bukan sahaja berbentuk pengajaran dan 

pembelajaran malah guru juga terlibat dalam pelbagai bentuk pengurusan. 

Mereka juga terlibat dalam pelbagai bentuk pengurusan disiplin, bimbingan dan 

kaunseling, sukan dan permainan, persatuan dan kelab, bilik darjah, surat-

menyurat, kewangan dan sebagainya. Justeru itu, tugas guru pad a masa kini 

amatlah mencabar memerlukan kemahiran, pengalaman serta ketahanan mental 

yang jitu untuk memenuhi tuntutan tugas penting yang melibatkan proses 

pengajaran dan pembelajaran serta pengurusan berkaitan hal ehwal pendidikan. 

Guru pada era globalisasi ini, mempunyai tugas yang rencam dan memerlukan 

kecekapan yang tinggi untuk menangani sebarang masalah yang berkaitan 

dengan hal ehwal pengurusan pendidikan. 

Zaidatol Akmaliah (2003) berpendapat bahawa pendidikan merupakan 

sektor penting bagi pembangunan sesebuah negara. Malah perkembangan sektor 

ekonomi, sosial dan politik dikatakan bergantung kepada perkembangan sektor 

pendidikan. Menurut beliau lagi, pendidikan digunakan bagi mengembangkan 

fahaman demokrasi, mengukuhkan perpaduan serta menyediakan sumber 

manusia dan tenaga kerja. Pendidikan digunakan sebagai alat penyusunan 

semula masyarakat dan pembasmaian kemiskinan. Kepentingan pendidikan bagi 

sesebuah negara terbukti dengan jumlah peruntukan pembangunan. 

Kementerian Pendidikan Malaysia (KPM) telah memperuntukkan sebanyak 

RM 17.894 bilion bagi melaksanakan Rancangan Malaysia ke-8 dalam tempoh 

lima tahun (2001 -2005) (KPM, 2001). Peruntukan yang besar ini merupakan 

bukti bahawa pendidikan di negara kita amat dititik beratkan demi pembangunan 

insan secara menyeluruh. Sejajar dengan kepentingan tugas guru dalam sistem 

pendidikan di Malaysia masa kini, guru adalah insan yang paling 

bertanggungjawab dalam proses pendidikan anak-anak di sekolah, manakala ibu 

bapa dan keluarga hanya memainkan peranan sampingan dalam aktiviti 

pembelajaran anak-anak mereka (Elizabeth, 2004). 

Pada dasarnya terdapat sekurang-kurangnya empat unsur penting yang 

melingkungi persekitaran pembelajaran seorang pelajar khususnya. Unsur-unsur 

tersebut ialah pelajar itu sendiri, keluarga (ibu bapa), guru dan rakan-rakan 

sebaya (Abdul Aziz, 2000). Menyedari hakikat ini, guru sebenarnya telah 

dibebankan dengan satu tugas yang memerlukan komitmen yang tinggi dan 

tidak berbelah bahagi. 

Menurut Mok Soon Sang (2003) kaum guru merupakan anggota sekolah 

yang melibatkan diri secara langsung dalam pelaksanaan kurikulum dan program 

pendidikan di sekolah. Peranan yang dimainkan oleh seseorang guru dalam 

sebuah sekolah tidak kurang pentingnya, malah amat penting dari segi 

pencapaian aspirasi dan matlamat sekolah. Antara peranan guru ialah sebagai 

pengajar, pembimbing, pengurus bilik darjah, ibu bapa kepada murid, pendisiplin, 

'model hidup' penasihat aktiviti kokurikulum, pemeriksa dan penilai buku kerja dan 

kertas ujian, kerani, pembantu pentadbir sekolah dan, sebagai pegawai 

perhubungan di antara guru besar dengan murid, serta antara pihak sekolah 

dengan ibu bapa. 

Menurut Mok Soon Sang (2003) guru adalah 'model hidup' kepada 

pelajarnya. Pepatah Melayu telah mengungkapkan tentang hal ini dengan satu 

ungkapan yang sinis iaitu, 'kalau guru kencing berdiri ,maka murid pula kencing 

berlari~ Pepatah ini membuktikan bahawa guru amat erat hubungannya dengan 

murid sehingga semua perlakuan guru akan dicontohi oleh pelajarnya. Guru 

bertanggungjawab untuk menerapkan nilai menjaga diri sendiri kepada pelajar 

dan tidak bersikap terlalu bergantung kepada ibu bapa atau pun orang dewasa 

lain secara keterlaluan. Pendidikan seumpama ini, perlu disemaikan kepada 

pelajar kerana suatu hari nanti mereka akan menghadapi segala rintangan hidup 

secara individu. Pelajar harus diajar untuk lebih berani menghadapi segala 

cabaran yang datang. 

Tidak dapat dinafikan peri pentingnya ilmu pengetahuan dan kemahiran 

asas yang terkandung dalam sukatan pelajaran untuk diajarkan oleh guru sebagai 

insan yang diberi amanah mendidik anak bangsa dengan pelbagai ilmu 

pengetahuan kepada semua pelajar. Antara tujuan umum pendidikan adalah 

memberikan keyakinan sebagai persediaan untuk perkahwinan dan hidup 

berkeluarga setelah tamat pengajian dan memulakan kerjayanya di pasaran 

pekerjaan. Segala pengetahuan dan kemahiran yang dipelajari di sekolah 

diharapkan dapat memberi kesedaran kepada pelajar supaya berpeluang memilih 

pekerjaan untuk kepuasan diri dan rohani masing-masing. Seandainya guru 

berjaya menyampaikan hasrat dan wawasan negara, ini merupakan kejayaan 

sejati seorang guru kerana telah berjaya menyempurnakan tanggungjawabnya 

mendidik insan yang digelar pelajar. 

Di samping tugas guru untuk mengajar dan membimbing pelajar, mereka 

juga dilatih agar bijak dan berhemah untuk membentuk insan yang seimbang 

dari segi jasmani, emosi, rohani dan intelek sesuai dengan hasrat visi dan misi 

Kementerian Pelajaran sebagaimana yang digambarkan dalam falsafah Pendidikan 

Kebangsaan (KPM,2001) iaitu; 

"Pendidikan di Malaysia adalah satu usaha berterusan ke arah 
memperkembangkan lagi potensi individu secara menyeluruhh 
dan bersepadu untuk melahirkan insan yang seimbang dan 
harmonis dari segi intelek, rohani, emosi dan jasmani berdasarkan 
kepercayaan dan kepatuhan kepada Tuhan. Usaha ini adalah 
bertujuan untuk melahirkan warga negara Malaysia yang berilmu 
pengetahuan, berketrampilan, berakhlah mulia, 
bertanggungjawab dan berkeupayaan mencapai kesejahteraan diri 
serta memberi sumbangan terhadap keharmonian dan 
kemakmuran keluarga, masyarakat dan negara ': 

Menurut Ann Edworthy (2000) beban berlebihan berlaku apabila kualiti 

kerja yang ditunjukkan tidak seperti yang diharapkan. Biasanya jika beban 

berlebihan keyakinan diri seseorang pekerja itu akan turun. Perkara ini juga akan 

menjejaskan prestasi guru secara keseluruhannya. 

Di samping itu, pengetua sebagai pengurus di sekolah memerlukan 

bantuan daripada guru-guru untuk mengenal pasti perkara-perkara yang perlu 

dibaiki dan bagaimana sepatutnya dibaiki. Apabila wujud perundingan di antara 

pengetua dan guru-guru sudah tentulah guru-guru lebih bersedia untuk 

memperbaiki sebarang kepincangan dalam pengagihan beban tugas. 

Oleh yang demikian, guru mempunyai pelbagai tugas baru bagi 

melancarkan pengurusan organisasi dan fungsi-fungsi penting sekolah. Penyelidik 

membincangkan dimensi beban tugas guru iaitu beban tugas profesional, beban 

tugas bukan mengajar, dan beban tugas praprofesional. Di samping tugas 

profesional, di kalangan guru juga mempunyai tugas bukan profesional iaitu tugas 

yang tidak ada kaitan langsung dengan pengajaran dan pembelajaran, kebajikan 

pelajar, mahupun dengan profesion perguruan. 

Antara tugas bukan bukan mengajar termasuklah menyimpan dan 

mengemaskini perangkaan sekolah. Biasanya guru-guru yang melakukan tugasan 

ini dikatakan melakukan tugas-tugas khas di sekolah. Tujuan perangkaan ini 

dilakukan adalah untuk memudahkan pihak sekolah memberikan data yang tepat 

dan lengkap untuk dihantar ke Pejabat Penbdididkan Daerah, Bahagian dan 

Jabatan Pelajaran Negeri pada bila-bila masa diperlukan. Perangkaan yang 

diperlukan seperti statistik jumlah guru,pelajar,kakitangan dan keputusan-

keputusan peperiksaan seperti PMR, SPM dan STPM. 

Malahan data-data disiplin pelajar juga perlu dikemaskini dari semasa ke 

semasa untuk dihantar ke Jabatan Pelajaran Negeri. Pihak sekolah juga akan 

mempamerkan semua perangkaan ini di Bilik Gerakan sekolah masing-masing, 

oleh itu pihak sekolah memerlukan tenaga khas di kalangan guru untuk 

mengelolakannya. 

Jika kerani kewangan bercuti panjang, contohnya cuti bersalin ( pembantu 

tadbir perempuan), maka pengetua juga terpaksa meminta bantuan di kalangan 

guru yang berkemahiran berkenaan akaun untuk menjalankan tugas menyemak 

akaun sekolah. Biasanya guru prinsip akaun atau guru perdaganganlah yang 

menjadi keutamaan pengetua. Tugas-tugas sebagai juruaudit dalaman sekolah 

untuk mengaudit akaun sekolah, akaun koperasi atau akaun-akaun persatuan di 

sekolah memanglah bukan tugas profesional tetapi kerana keadaan memaksa, 

maka guru-guru juga dibebankan dengan tug as sedemikian. 

Menurut Abdul Rahim dan rakan-rakan (1992) walaupun banyak tugas 

yang perlu dijalankan oleh seorang guru, namun pada asasnya tugas penting 

seseorang guru ialah melaksanakan pengajaran secara khusus dan kerja-kerja 

yang berkaitan dengan bidang pendidikan secara keseluruhan. Walau 

bagaimanapun masih menegaskan bahawa tugas pengajaran yang meliputi tugas 

membimbing itu boleh dilakukan sewaktu kegiatan kurikulum dan aktiviti 

kokurikulum. Manakala tugas-tugas pengurusan pula bukan hanya melibatkan 

pentadbiran semata-mata, malah mempunyai pertalian rapat dengan 

tanggungjawab mengajar atau sekurang-kurangnya membimbing. 

Secara ringkasnya, tugas guru boleh ditinjau dengan membahagikan 

mengikut perspektif fizikal iaitu dengan membahagikan tugas guru kepada tugas 

dalam darjah dan tugas di luar bilik darjah. Tugas di dalam bilik darjah termasuk 

dalam kategori "tugas kurikulum" iaitu berkaitan pengajaran, penilaian, 

bimbingan, panduan manakala sebahagian besar tugas di luar bilik darjah adalah 

berkenaan dengan kegiatan kokurikulum. 

Di sekolah-sekolah, selalunya masalah utama yang sering ditimbulkan oleh 

seseorang guru ialah dari aspek perancangan dan penyediaan iaitu kekurangan 

masa kerana banyak tugas yang dijalankan oleh seseorang guru. Walaupun tugas 

utama guru di sekolah ialah mengajar, namun guru-guru juga menjalankan tugas 

bukan mengajar dan bidang tugasnya pula terlalu luas. Biasanya pihak sekolah 

akan cuba membahagikan tugas itu secara sama rata. 

Beberapa tugas bukan mengajar yang biasanya dilaksanakan oleh guru 

seperti menjadi guru bertugas mingguan yang dilakukan lebih kurang dua kali 

dalam satu penggal jika bilangan guru sedikit dan dua kali setahun jika bilangan 

gurunya ramai. Guru bertugas mingguan juga mempunyai tugas yang begitu 

rencam sehingga menjejaskan ketepatan masa guru berkenaan untuk masuk ke 

kelas untuk mengajar. Contoh jika ada pelajar sa kit, bergaduh atau ibu bapa 

datang untuk membuat urusan rasmi dengan pihak sekolah. 

Hasil kajian Abdul Rahim dan rakan-rakan (1992) juga mendapati bahawa 

di antara tugas bukan mengajar yang memerlukan masa guru ialah seperti 

menjadi guru penasihat persatuan, pasukan permainan dan pakaian seragam. 

Begitu juga dengan guru kelas yang dilambakkan dengan tugas-tugas perkeranian 

sepanjang tahun, lebih membebankan lagi jika guru diberikan tugas sebagai 

penyelaras kokurikulum, Setiausaha Sukan, Penyelaras Skim Pinjaman Buku Teks, 

Penyelaras peperiksaan dalaman dan awam, guru penasihat pengawas sekolah, 

penyelia pusat sumber, guru kantin sekolah, penyelia pekerja, guru disiplin dan 

warden asrama bagi sekolah yang berasrama. 

Dimensi beban tugas guru dari segi praprofesional misalnya ialah mewakili 

sekolah dalam acara-acara anjuran Pejabat Pelajaran Daerah, Jabatan pelajaran 

Negeri atau acara rasmi anjuran negara seperti sambutan ulang tahun 'Hari 

Kemerdekaan' negara. 

1.2 Pernyataan Masalah 

Profesion keguruan merupakan satu bentuk perkhidmatan sosial yang sungguh 

mencabar. Tenaga pengajar dan pengurus pendidikan seharusnya peka dengan 

perkembangan terkini dalam proses kepemimpinan, pengurusan, pengelolaan 

sumber dan pencapaian matlamat pendidikan (Ibrahim Ahmad Barjunid,1995). 

Menurut Abdul Shukor (1996) tidak dapat dinafikan bahawa ada yang 

melihat sekolah sebagai sebuah organisasi yang dihujani dengan pelbagai 

bebanan tugas dan ada kalanya tugas ini bukan satu yang terancang tetapi 

muncul dari situasi yang tidak diduga. 

Berdasarkan kenyataan di atas maka penyelidik merasa terpanggil untuk 

mengkaji beban tugas yang paling membebankan dalam kalangan guru-guru 

sekolah menengah di daerah Tuaran dan mengenal pasti adakah terdapat 

perbezaan yang signifikan antara beban tugas berdasarkan kategori 

perkhidmatan, status perkahwinan, bilangan pelajar, dan pengalaman mengajar 

dalam kalangan guru-guru tingkatan sekolah menengah di daerah Tuaran. 

1.3 Soalan Kajian 

Berdasarkan beberapa permasalahan yang ada di kalangan guru-guru 

tingkatan pada masa kini, berikut dikemukakan beberapa persoalan kajian: 

i. Apakah beban tugas yang membebankan dalam kalangan guru-guru 

tingkatan? 

ii. Adakah terdapat perbezaan yang signifikan antara beban tugas guru tingkatan 

berdasarkan kategori perkhidmatan? 

iii. Adakah terdapat perbezaan yang signifikan antara beban tugas guru tingkatan 

berdasarkan status perkahwinan? 

iv. Adakah terdapat perbezaan yang signifikan antara beban tugas guru 

tingkatan berdasarkan bilangan murid? 

v. Adakah terdapat perbezaan yang signifikan antara beban tugas tingkatan 

berdasarkan pengalaman mengajar? 

UMS 
UNIVERSITI MALAYSIA SABAH 



10 

1.3 Objektif Kajian 

Kajian ini mempunyai dua tujuan iaitu untuk melihat apakah tugas yang paling 

membebankan dalam kalangan guru-guru tingkatan sekolah menengah di daerah 

Tuaran. Kedua ialah ingin melihat adakah terdapat perbezaan beban tugas guru-

guru tingkatan berdasarkan kategori perkhidmatan, status perkahwinan, bilangan 

murid, dan pengalaman mengajar. Untuk mencapai tujuan ini, kajian ini 

mengemukakan beberapa objektif kajian seperti berikut: 

i. Mengetahui beban tugas yang membebankan dalam kalangan guru-guru 

tingkatan di daerah Tuaran. 

ii. Mengetahui tidak wujud perbezaan yang signifikan dalam kalangan guru 

tingkatan berdasarkan kategori perkhidmatan. 

iii. Mengetahui tidak wujud perbezaan tugas yang signifikan dalam kalangan 

guru tingkatan berdasarkan status perkahwinan. 

iv. Mengetahui tidak wujud perbezaan yang signifikan beban tugas dalam 

kalangan guru tingkatan berdasarkan bilangan murid. 

v. Mengetahui tidak wujud terdapat perbezaan yang signifikan antara beban 

tugas dalam kalangan guru tingkatan berdasarkan pengalaman mengajar. 

1.4 Hipotesis kajian 

Beberapa hipotesis dibina sebagai jawapan sementara kepada beberapa 

persoalan kajian tersebut. Kesemua pernyataan hipotesis adalah berbentuk 

hipotesis no!. Hipotesis-hipotesis kajian adalah seperti berikut: 

Hol: Tidak terdapat perbezaan yang signifikan beban tugas guru 

berdasarkan kategori perkhidmatan. 

Ho 2: Tidak terdapat perbezaan yang signifikan beban tugas guru 

berdasarkan status perkahwinan. 

Ho 3: Tidak terdapat perbezaan yang signifikan beban tugas guru 

berdasarkan bilangan murid. 

Ho 4: Tidak terdapat perbezaan yang signifikan beban tugas guru 

berdasarkan pengalaman mengajar. 

1.6 Skop Kajian 

Kajian ini dijalankan di sekolah-sekolah menengah di luar bandar di daerah 

Tuaran, Sabah. Lima buah sekolah yang terlibat dalam kajian ini ialah SMK. 

Badin, SMK. Pekan Telipok, SMK Sri Nangka, SMK. Tun Fuad Stephens, Kiulu, 

dan SM. st. John. Kajian ini hanya terhad kepada lima buah sekolah kerana 

terdapat hanya lima buah sahaja sekolah menengah di daerah Tuaran pada masa 

ini. Responden kajian ini ialah di kalangan guru-guru dan pengumpulan data 

terhad kepada beberapa perkara seperti berikut; 

i. Maklumat diri responden / latar belakang 

ii. Beban Tugas Profesional 

iii. Beban Tugas Bukan mengajar 

iv. Beban Tugas Praprofesional 

1.7 Kepentingan kajian 

i. Belum terdapat sebarang kajian seumpama ini yang dijalankan di daerah 

Tuaran. Kajian ini diharap dapat membantu Pejabat Pelajaran Daerah Tuaran 

untuk meninjau tentang masalah bebanan tugas guru mengikut, kategori 

perkhidmatan, taraf perkahwinan, bilangan pelajar di dalam sesebuah sekolah 

dan pengalaman mengajar. 

ii. Dapatan kajian ini diharap dapat menjadi panduan kepada pengetua-pengetua 

di sekolah menengah daerah Tuaran agar dapat mengagihkan bebanan tugas 

kepada guru-guru sesuai dengan kategori perkhidmatan, status perkahwinan, 

bilangan murid dan pengalaman mengajar guru. 

iii. Dapatan kajian diharapkan dapat membantu memberikan maklumat dalam 

usaha Kementerian Pelajaran Malaysia untuk membuat penyelidikan 

berkenaan dengan beban tugas guru pada masa kini. 

1.8 Definisi Operasional 

1.8.1 Tugas: Dalam buku 'Human Resourses Management' 

tugas didefinisikan sebagai 

".... As an activity which is directed by others as regards purpose, 
methods, materialistic and apace. Its usual aim to contribute towards the 
production of goods and services. In contrast to leisure, which is 
primarily concerned with the satisfaction of one's own needs, work is 
conserned with things that others require and are willing to pay for " 

(H.T. Graham & R. Bennett I 1995) 

Dalam kajian ini, tugas guru lebih menumpukan kepada perkhidmatan berbayar 

iaitu guru mengajar di sekolah dan dibayar gajinya oleh Kementerian Pelajaran 

Malaysia. 

